L-EZAMETRU VERGILJAN FIL-MALTI
Ta; A. MALLIA ZARB

IX-XOGHOL tat-traduzzjoni hu dejjem itqal minn kieku kellek tikteb xoghol
originali. [zda kemm hu itqal dax-xoghol meta tigi biex taqleb poezija u
thalliha fil-forma ta’ poezija? Ghax wagqt li fil-proza tista’ zzid u tnaqqas
u tbiddel skond is-sens, ﬁlopoezija trid taqdi kemm is-sens kif ukoll ir-
ritmu wil-metru, jId-diffikultd terga’ tikber wisq iktar meta fit-traduzzjoni
thalli l-istess metru, l-istess vers, tal-originali, l-aktar meta dan il-vers
ma jkunx inkiteb ﬁlelmgwa li ged taqleb fiha. -

Mhux kull ilsien jista’ jkollu kull metru, ghax dan jiddependi mill-forma
tal-kliem separati w imgieghda ma’ xulxin. Ghalhekk metru li jehtieg hafna
tagsimiet fil-vers (fee?) li fihom kull wahda accent fuq itetielet sillaba
qabel l-ahhar ma joqghodx ghal ilsien li m’ghandux kliem b’a¢éent fuq it-
tielet sillaba qabel l-ahhar (sdrucciolo). 1zda dix-xorta t’accent tista’
ggibu biss bit-taghqid ta’ kliem ma’ xulxin. Il-kliem Malti fih.l-a¢¢ent fuq
l-ahhar jew it-tieni qabel l-ahhar sillaba, u ghalhekk biex ma taqax fil
monotonija w il=kantaliena dghajfa trid tbiddel vers jispi¢éa b’accent ma’
iehor jispic¢ca mmgha;ru

Mbarra dan hemm sistemi differenti ta’ vexmﬁkazz;om L-ingliz jibni l-
vers minn bi¢ciet zgharkollha l-istess daqqa (feet).u li ghandhom il-forom
taghhom, jIt-Taljan u I-Malti ma jagsmux il-vers f’'bi¢éiet izda jaghmluh
minn numru ta’ sillabi li jiehdu aécenti fuq xi postijiet. B’hekk ilsvers hu
iktar maghqud, mexxej, u hafif. :

Meta tigi biex taqleb m111-=Latm, jew il-Grieg, tidhol f problema iehor. ;
F’dawn l-ilsna l-vers jissawwar minn bé¢ejje¢ bhall-Ingliz izda mhux bl-
_accent, Il-poezija jiktbuha skond it-tul, iz-zmien li tiehu biex taqra kull

sillaba, Flok metrika ac¢éentwali kellhom.dik kwantitativa. Waqt li kell-
hom tagsimiet bhal ‘dactyls’, ‘spondees’, ‘iambics’, ecc., flok aééent
kien ikun hemm sillaba twila tiswa nota u flok sillaba bla ac¢cent kien
hemm sillaba gasira ta’ nofs nota u li tiehu nofs iz-zmien tal-ohra biex
taqraha. jFileprattika l-poezija Latina ma tinqarax fuq das-sistema izda
bleacéent li jitqieghed fileqari kull fejn skond ir-regoli hemm sillaba twila. |
Dil-metrika Latina hi tqila ghal iktar minn raguni.wahda. L-ewwelnett
itetul tas-sillabi jiddependi mhux biss mill-kliem ta’ madwar kelma izda
wkoll mill-ittri ta’® gol-kelma stess, minn x’vokali hemm wil-post fejn
gieghda, mill-konsonanti ta’ madwar il-vokali u liema u kemm huma, |l-
pozizzjoni ta’ sillaba wkoll fil-poezija moderna tbiddel l-a¢cent izda gha-
lina dan hu haga naturali, bhal ma kién naturali ghall-Griegi. Ghar-Rumani
rizda ma kienx hekk naturah fl-Latin taqqal ilemetrika tieghu ghax mhux
dejjem kienu jikebul-poezija skond it-tul. Il-metrika kwantitativa dahhluha

mill-Griegi. Mbarra hekk, l-acéent tal=pozizz;om fil-metrika mhux dejjem
kien ;aqbel mal-a¢cent naturah li kull kelma jew ghaqda ta’ kliem ghandha
f'ilsien ip-nies li ;u;kellmuha, ghax it-tul, u ghalhekk l-accent li floku
1lum, lekk mhux ukoll dak iz-zmien, jinhass fil-qari talapoezx;a Latina,
kien isir skond regoli artificjali. Gie li l-acéent paturali jaqa’ fuq sillaba
li skond ir-regoli hi qasira w ghalhekk ikollok thalliha acéent fil-qari waqt
1i jkollok taghmel a¢cent fuq sillaba twila wkoll jekk ma fihiex wiehed. |

Fit-traduzzjoni tal-Eneide zammejt l-istess metry, -izda l-aécent li I-
Latin igieghed flok sillaba tat-tul bdiltu fla¢éent naturali li johrog mige
tqeghid tal-kliem ma’ xulxin, bidla iktar fit-teorija milli fil-prattika ghax
la l-poezija moderna w langas dik Latina ma naqrawha fuq is-sistema
kwantitativ. ;

L-ezametru, jew il-vers tas-sitta, Latin mhux imsejjah hekk ghax ghandu
sitt sillabi izda ghax ghandu sitt bi¢ciet ‘dactyls’ jew ‘spondees’ li lkoll
jaghmlu wisq iktar minn sitt sillabi. Wagqt li l-ewwel erba’ biééiet jistghu
ikunu sew ‘dactyls’ kif ukoll ‘spondees’ il-hames tkun bilefors ‘dactyl’ u’
l-ahhar tkun taqsima ta’ zewg sillabi, jigifieri jew ‘spondee’ jew ‘trochee’. ;
Rari hafna 'Viggilju kien iqieghed °‘spondee’ (zewg acécenti wara xulxin
li minnhom l-ewwel wiehed biss jinhass sewwa ghax hu l-ewlieni) fil-ha-
mes taqgsima u ‘dactyl’ (aééent u warajh zewg sillabi minghajru) bil-fors
firsraba’ mhabba f'dan. Vers kollu ‘spondees’ jew kollu ‘dactyls’ xi ftit
jew wisq ikun monotonu, jVers b’iktar ‘spondees’ milli ‘dactyls’ taqrah.
bil-mod, hu vers solenni,. meqjus ssibu f'xi xeni serji ta’ swied il.aqalb,, :
Vers bil-kuntrarju jkun mexxej, hafif iktar, ;

L-iktar haga mpurtanti fil-vers tas-sitta Latm hi l-pawsa, ¢-‘caesura’,
fit-tielet taqsima tal-vers, xi minn daqqiet, izda rari hafna, fir-raba’, L-
ahjar meta ssibha wara l-ac¢éent mhux wara sillaba minghajru.. Ir-regola
hi pawsa watra accent fit-tielet tagsima. Billi din haga iebsa wisq, hafna
drabi ssib kwalitajiet ohrajn. ‘Biex taghmilha trid kull vers issib kelma
tispicéa prec¢iz b’ac¢éent u li l-ahhar sillaba taghha tkun l-ewwel sillaba
tat-tielet tagsima, ghax ié¢-‘caesura’ trid tkun wara tarf ta’ kelma mhux
fin-nofs tal-kelma. Ghalhekk di¢-‘caesura’ l-iktar haga iebsa li sibt.

Jekk toqghod tanalizza sewwa r-ritmu mexxe]j tal-ezametru ghandek is-
sib li bi¢éa biéca jista’ jinbena minn xi versi tal-metrika Maltija b’xi sil-
laba jew tnejn-bejniethom 'l hawn u 'l hemm. ‘Meta hemm sillaba wahda
bein zewg acécenti fil-Malti, gisu ghandek tliet acéenti, u sesillaba tan-
nofs tiehu accent sekundarju w ghalhekk b'valur tawwali. Hekk fil-vers
tal-erbgha, ‘darba wahda’, thosshom l-erbgha acéentati u l-erbgha twal
ghalkemm l-acéent prin¢ipali w ewlieni jaga’ fil-bidu ta’ kull kelma bhal
ma fi “spondee’ tal-poezija Latinal-a¢cent ewlienijaqa’ fuq I-ewwel silla-
ba, L-a¢cent b’hekk jista’ jtawwal is-sillaba tal-qrib, u b’hekk jista’ jkoll-
na ‘spondees’. jll-possibilta ta’ ‘dactyls’ issibha fil-versi tas-sitta, tal-

ghaxra, tal-hamsa, tad-disgha w tal-hdax Malti, Hekk il-verstas-sitta ‘ben-
ninni ha norqod’ jiehu tul xorta fuql-ewwel zewg sillabi bl-ac¢éent ewlieni
fuq it-tieni sillaba, iiehu tul w aécent fuq-l-ahhar tnejn bl-a¢cent ewlieni
fuq is-sillaba qabel l-ahhar, u jiehu zewg sillabi minghajr aé¢cent finenofs
li ghalbekk bis-sillaba ta’ qabilhom jaghmlu ‘dactyl’. Kif ga ghedna, fejn
m’hemmx hlief sillaba wahda bejn tnejn aécentati dik tan-nofs tkun twila
wkoll, u ghalhekk meta l-aééent jaqa’ fuq it-tieni .sillaba minn quddiem
jew fuq is-sillaba qabel l-ahhar, l-ewwel u l-ahhar sillaba tkun twila w
aééentata wkoll. Filevers tal-ghaxra, ‘kont nisthajjel li nahkem is-séma’,
ghandek l-ewwel zewg sillabi minghajr acc¢ent li wara kelma ohra jistghu
jsawru ‘dactyl’, hemm imbaghad zewg ‘dactyls’ fin-nofs, u ssib ‘spondee’
fl-ahhar. jFil-vers tal-hamsa, ‘ghdlja xemxija’, ghandek ‘dactyl’ u ‘spon-
dee’. Meta tghaqqad xi whud minn dawn il-versi tista’ ggib il-vers eza-

metru; ‘glied ser jien nghanni u ’l dak li l-éwwel mix-xtajta ta’ Troja’, .

fejn l-ewwel hames sillabi qishom vers tal-hamsa u l-bqija qishom vers
tal-ghaxra. ;

I2da hemm haga li .tibdel kompletament dat-tghaqqid u taghmel vers.

gdid, l-ezametru, — l-pawsa, ¢-‘caesura’, li jekk tifred xi mkien mill-vers

tista’ b’hekk iggib accentiohra. Hekk meta tidhol flrewwel vers tal-Eneide,

‘glied ser jien mghanni u 'l dak /li l-ewwel mix=xtajta ta’ Troja’, l-ewwel
sillaba tal-vers tal-ghaxra, *’l dak’, \issir. twila ghax tigi fit-tarf talovers

ta' qabel il-pawsa u tiehu t-tul taghha wkoll minn ghand il-pawsa stess, -
wagqt li sesillaba ta’ warajha ssir twila ghax tibda vers w ghandha ac¢cent

ewlieni .warajha, jMinghajr. dil-pawsa l-vers jitlef dawn l-aééenti, ikun
zewg versi mqgieghda hdejn xulxin u mhux ezametru, jkun vers tal-hamsa u
iehor tal-ghaxra li l-ewwel zewg sillabi tieghu jkunu bla aééent,” °l dak
1i’, It-toqol jinsab sewwa sew biex iddahhal dil-pawsa u ssib kelma tis-
picca b’acéent, naturali jew imhabba l-post taghha, bl-ahhar sillaba taghha

mqieghda fil-bidu tat-tielet taqsima tal-vers. B'din il-pawsa l-vers sar fih:

vers tal-hamsa, ‘glied ser jien nghanni’, sillaba._twila fin-nofs, ‘dak’, u
vers tad-disgha, ‘li lcewwel mix-xtajta ta’ Troja’, li jagbel sewwa male
vers tad-disgha ta’ G. Muscat Azzopaxdx, ‘ohérgu mill-dqbra minsija’, Il-
pawsa b’hekk tagsam il-vers fi tnejn. |

Wagqt li xi bié¢éiet mill-ezametru jistghu jitqiesu bhala versi Malti, l-

ezametru ghandu hafna ritmi li l-versi konvenzjonali filiMalti m’ ghandhomx. ;

Is-ebda vers Malti ma fih il-heffa mexxejja w sabiha tal-vers mildEneide,
‘harab fl-Italja b’destin’, li fih seba’ sillabi w li maghqud ma’' vers iix-
bah tak tad-disgha jtik il-vers mexxej, ‘harab ﬁ«Itélia b'destin /u b’hekk
nizel fl-art ta’ Lavinu.” Il-vers isit iktar mexxej u sabih iktar ma jzid
‘dactyls’, ‘hafna kien garrab fuq l-art/u fuq ibhra mitfugh b’qawwet Gir
nl.’; Imbarra dan, it-tibdil ta’ ‘spondees’ flok ‘dactyls’ igib varjeta kbira
fil-versi b’mod li l-ebda vers m’hu preciz bhal ta’ qablu. Tl-pawsa stess



thaffef il-qari u bit-tibdil taghha, daqqa wara aécent u daqqa le, daqq‘a
fit-tielet w ohra fir-raba’ tagsima tal-vers, tvarja l-versi..

Bhas«-soltu, vokali_qabel ohra f’tatf il-kliem tinhataf — ehz;om z ‘glied
ser jien nghanoni u ’l dak.. . Tzda gie li I-vers ikollu bzonn i izezewg
vokali w ghalhekk iqgieghed Qd1aeres1s , zewg tikek zghar, fuq il-vokali 1i
ma tintilifx. Din ghandha ssir mill-inqas. ;

Mbarra d-diffikultd tat-teknika fit-traduzzjoni sibt problema 1ehor, proe
blema ta’ kull traduzzjoni, izda l-izjed meta taqleb xi awtur bhal Verpilju
li kien jikteb b’ekonomija hekk kbira ta’ kliem li sibtha tqila wisq biex
ghal kull vers Latin nikteb vers wiehed biss u mhux tnejn fil-Malti. Biex
issib il-kelma prec¢iza li tfisser dak kollu li trid tghid fil-Latin (ghax fil«
Latin hafna drabi kelma tfisser hafna kliem u hsibijiet f’salt) u li fl-istess
wagqt ittik l-a¢cent li trid u l-pawsa mehtiega trid thabbel rasek mhux ftit.

Mhux il-hsieb tieghi li nintroduci 'lI-Eneide. Kull ktieb tajjeb li jittratta
fuqu jkollu introduzzjoni tajba bizzejjed. Ix-xoghol tieghi hu biss li nuri
kif jista’ jissawwar il-vers ezametru fil-Malti .w ghalhekk qed ingib dis-
silta mit-traduzzjoni. ;

IL-GRAJJA T'ENEAS

GLIED ser jien nghanni u ’l dak li l-ewwel mix-xtajta ta’ Troja
Harab f-Italja b’destin u b’hekk nizel fleart ta’ Lavinu;
Hafna kien garrab fuq art u fuq ibhra mitfugh b’qawwet Guno;
B’rabja I-kiefra alla ftakret fl.ghazla ta’ Venere flokha;

5 Mhux ftit garrab fil-gwerra I-qalbieni biex dahhal go Lazju
'l Vesta, biex waqqaf il-belt li minnha hargu l-Latini,.
Minnha nizlu l-Albani;, nbnew il-hitan kbar ta’ Ruma, ;

Ghidli, O Lehma, l-ghaliex, liema alla kien huwa qatt wegga’,
X’ gartbet ma’idejh omm l-allat biex slaleb bhal dawn kellu jbati

10 Bniedem maghmf ghal qlubitu, ghad-dmir tant hruxija, tant grajja
Garrab. Kif tista’ tinsab tant rabja hekk kiefra fis-sema?

Belt mill-eqdem kien hemm mibnija minn nies gew minn Titja,
Bnewha ’l Kartagni mill-boghod thares dritt lejn it-Tevre fl-Italja,
Tfur bil-gid u qawwija dejjem tissielet u tirbah. ;

i5 Lilha jghidu li Guno habbet fost l-artijiet kollha,
Telqet ghaliha lil Samo, l-armi” u l-karru hawn gabet. ;
Xtaqet u hadmet mill-ewwel biex tara dil-belt tahkem tahtha
D-dinja, jekk dan seta’ jsehh b’xi destin ghax semghet li darba

~ Nisel mid-demm minn ta’ Troja jeqred kellt u herba

20 Jaghmel f’Kartagni l-ghaziza, li poplu kburi fil-gwerra

L-Afrika jkisser u jahkem, il-gnus kollha jqieghed taht madmad. :

Hekk kellu jkun mid-destin illi Guno mkidda bdiet tibza’.
Ftakret fil-gwerra li darba qanqlet u-qajmet ma’ Troja

Glieda li ssiltet b’imhabba ghal Argos, l-ghadu ta’ Iljum,
Ftakret l-ghaliex bil-mibeghda qalbha ghadha tinghafas:

Tara mill-3did qisu I-bierah l-ghazla ta’ Venere flokha,

Tara lil Paris fis-silta sbuhitha jkasbar, u sehtet

Gensu wkoll ghaliex Gove ha ’l Ganimede flok bintha.

B’hekk qalbha xeghlet u ’l dawk li mill-Griegi u l-kiefer Akille
Harbu, fuq l-ibhra gerriet u xehtet il-boghod hekk minn Lazju.
Hafna snin twal iggerrew u l-ibhra koll’ huma kinsu,

Mkarkra mill-kiefer destin, mahqurin wara l-waqgha ta’ Troja.
Tant swiet gharaq il-waqfa ta’ Ruma, tant grajja w tbatija.

Kienu bil-kemm lahqu telqu b’ferh mill-port ta’ Sqallija,
L-qlugh kienu fethu, l-bahar f’raghwa bil-qdif kollu qanqlu.
Guno li zammet go qalbha mibeghda bla tmiem hekk bdiet tahseb:
‘Sejra jien nieqaf mirbuha fil-qirda li bdejt, ma nkunx nista’,
Jiena, infixkel is-saltna li jridu t-Trojani fl-Italja?

Lili d-destin ma jhallix. Lil Pallas halla izda tahraq
T’Argos ix-xwieni u n-nies fil-bahar tgharraghom imhabba
L-htija u l-genn kbir ta’ Ajjax, dak li nsulta ’l Kassandra.
B’idha stess is-sajjetti ta’ Gove qlielmis-shab tefghet,
Kissret ix-xwieni w l-ibhra qallbet bl-irjieh u lil Ajjax
Qalbu nifditlu b’sajjetta, n-nar beda johrog minn fommu,
Hatfet fi tromba w kahhlitu mtertaq go blata niggieza,

Jien ir-regina tas-sema, oht u l-mara ta’ Gove,

Jien izda ili nissielet ghal snin hekk kbar ma’ dir-razza.
Min qatt ghalhekk lili jqim jew tieghi jadura l-qawwa,

Min lili jitlob ha nhenn, fuq l-artal min iqeghedli xi debha?’

Dan f’'mohha mberren bdiet tqalleb Guno kif marret f’Eolja,
L-art fejn tinghamel ix-xita w l-irjieh jimlew kollox b’qawwithom.
Hawn f’gherien kbar b’qawwet drieghu jahkem ir-Re kien Eolus,
R-rjieh kollha jsabbtu jrazzan, fgat l-ghajjat tat-tempesti;

Dan kien il-habs fejn bil-ktajjen hu kien izomhom fil-madmad,
Huma izda b’raghda qawwija jgemgmu w irieghdu l-muntanja,
Jsabbtu I-bibien. F’qu¢éata, fl-gholi, kien sidhom Eolus,

F’idu x-xettru, bil-qieghda jrazzan ir-rabja w il-qilla,

Nkella I-ibhra w is-sema w l-artijiet kollha jobormu

W jghollu f’lehha ta’ berqa w ihalltu kollox mal-arja:

Biex dan jisfa fix-xejn f’gherien mudlama qafilhom,

Gove li jista’ kollox, taht togol ta’ l-oghla muntanji.

Hakem qeghdilhom li amar biex biss meta huwa jghid iva
Jehles l-irwiefen mill-ghar jewwa jghakkishom taht drieghu.

